
Shri Mahakala Ashtakam

శ్రీమహాకాలాష్టకమ్ 

వచసి మమ సన్నిధత్తాం మధురస్మితభరితమన్థరాపాఙ్గీ  ।
కరకలితలలితవంశా కాపి కిశోరీ కృపాలహరీ ॥ ౧॥
గర్వోద్రిక్తదిశాగజేన్ద్రపరిషత్సేవాప్రణామాదృతం   

యాతాయాతసురేన్ద్రసైన్యలహరీమౌలిప్రభావన్దితమ్     ।
వల్గత్పార్థివసార్ధ   మణ్డలమహాయాత్రారవారాధితం   (సార్థ )
కార్త్స్న్యం కామభువాం (సదా) గజముఖజ్యోతిః కిమప్యాశ్రయే  ॥౨॥

భూమ్నే భువనమాధుర్యసీమ్నే సకలసమ్పదామ్ ।
స్థేమ్నే  సరసగోపాలధామ్నే తదిదమోం నమః ॥ ౩॥
అజ్ఞానమథ  నజ్యోతిః ప్రజ్ఞేశానపదాస్పదమ్   ।
ఆలమ్బితనరాకారమాలమ్బనమభూత్ సతామ్ ॥ ౪॥
అముష్య కరుణాపాత్రమస్తి  మస్కరిణాం మణిః ।
ఆదిత్యప్రజ్ఞసంజ్ఞం    యదాదిత్యాదధికం మహః ॥ ౫॥
నిర్జితః  సమదృష్టయైవ   నీలోలం యేన మన్మథః ।
అర్జితైరస్త్రకుసుమైరారాదారాధయన్     యయౌ ॥౬॥
ఆదిత్యప్రజ్ఞపాదానామాదికారుణ్యభాజనమ్   ।
ఈశానవేద ఇత్యాసీదీశానో మునితేజసామ్ ॥ ౭॥
ఆస్పదస్య హి యస్యాసీదశేషగుణసమ్పదామ్ ।
అద్వితీయ ఇతి ఖ్యాతిరాత్మబుద్ధయా  న కేవలమ్ ॥౮॥
తయోరనుగ్రహాపాఙ్గసఙ్క్రాన్తజ్ఞానసమ్పదా     ।
సాగరా ఇవ గమ్భీరాః సన్తి ధన్యాః సహస్రశః  ॥౯॥
తయోరేవ కృపాభూమిః కృష్ణలీలాశుకో  మునిః ।
యదాశ్రమాఙ్గ  ? రమన్తే తత్ర విస్తరాః  ॥ ౧౦॥
తిలకం కులపాలీనాం నీలీతి నిలయం శ్రియామ్  ।

శ్రీమహాకాలాష్టకమ్ 

యమలం జనయాఞ్చకే యం చ కీర్తిం చ శాశ్వతీమ్ ॥ ౧౧॥
యస్య దామోదరో నామ సవితా సవితృ ? ।
అనృణస్య హి యస్యాసన్నధర్మార్ణా మరుద్గణాః  ॥ ౧౨॥
యస్య తత్ప్రియసర్వస్వం రాజ్యవేశానసంజ్ఞకమ్  ।
వినేయ విధేయ సుహృన్ను య ?॥ ౧౩॥
యస్య దక్షిణకైలాసలీలాపరిణతం  మహః ।
చర్చాచన్దనగన్ధేన   సుగన్ధయతి  మానసమ్ ॥ ౧౪॥
కృష్ణలీలాశుకస్యాస్య  కిశోరమధిదైవతమ్  ।
కృష్ణరత్నమిదం  బ్రూతే  వేణువాదిముఖేన్దునా  ॥ ౧౫॥
మదక్షీయ భృఙ్గాఙ్గనాలిఙ్గితాఙ్గం   

మహద్యైవతం  మత్తహస్తీన్ద్రగామి  ।
పదచ్ఛాయయాపాటలీకృత్య నృత్యం

పరిక్రీడగానం  భజధ్వం భజధ్వమ్ ॥ ౧౬॥
జీయాద్దేవో  మహాకాలో జగతామేకభూషణః ।
భాగ్యభాజో గతా యస్య భూషణత్వం భుజఙ్గమాః  ॥ ౧౭॥
వన్దామహే  వయం దేవం చన్ద్రలేఖాశిఖామణిమ్  ।
శఙ్కేయం కాలభఙ్గేన  మహాకాలపదం గతమ్ ॥ ౧౮॥
దేవం మహాకాలమమీ దయామ్భోధిముపాస్మహే ।
రతిగౌర్యో దృశా వీక్ష్య యేన చోన్మీమూలితః స్మరః ?॥ ౧౯॥
తస్య దేవస్య మాహాత్మ్యం మహాకాలస్య కిం బ్రువే  ।
యస్య లీలాపదానాని లిహ్యన్తే శ్రుతిమౌలిభిః  ॥౨౦॥
మహాకాలస్య త ? చరిత్రే నాతిచిత్రతా  ।
పఞ్చాననేన ము ? నిర్జితః  కోఽపి కుఞ్జరః  ॥౨౧॥
మహాకాలపదచ్ఛాయాపాటలిమ్నే ముహుర్నమః ।
యదేవ దిఙ్ముఖే శఙ్కే ? ? ? వతో గతమ్ ॥౨౨॥
మహాకాలపదచ్ఛాయా ? ? భ వర్షతు  ।
యస్యాం నిర్వృతిసామ్రాజ్యం  నిర్వివాదం విజృమ్భతే ॥౨౩॥
మహాకాల మహాదేవ మనోహర తమోహర ।

మహాధార జడాధార జయం కురు దయాం కురు ॥౨౪॥
మహాకాలమాహాత్మ్యగర్భైరరదభ్రైః 

పశ్చషైరశ్చితం  కిశ్చిదేతత్ ।
దశామష్టకం  ధన్యధన్యాం దుహానం

దిశామక్షకం దీర్ధకాలం  పునీయాత్ ॥౨౫॥
ఇతి శ్రీకృష్ణలీలాశుకమహాకవిమునివిరచితం   మహాకాలాష్టకం  సమ్పూర్ణమ్  ।
The ? marked spaces are undecipherable in the manuscript.

